
KOMUNIKATË PËR SHTYP 

Konferencë afariste ndërkombëtare në Manastir 

Çka bëjmë ne për ndërmarrjet e vogla dhe të mesme 

 
Sot ka filluar konferenca ndërkombëtare treditore e organizuar nga Projekti i USAID-it 
‘Biznesi pa kufij’, që është platformë e veçantë ku pjesëmarrësit nga sektori publik, 
privat, akademik dhe ai i shoqërisë civile do t’i këmbejnë përvojat rajonale dhe do t’i 
shpjegojnë politikat për zhvillimin e ndërmarrjeve të vogla dhe të mesme (NVM), me 
çka hapet rruga për zhvillim të gjerë ekonomik.  
 
“Mund të pajtohemi të gjithë që ndërmarrjet e vogla dhe të mesme janë boshti kurrizor i 
ekonomisë së fuqishme vendase, duke dhënë kontribut qenësor në krijimin e vendeve 
të punës dhe të ardhurave. Nismat për rritjen e të hyrave dhe konkurrencës kanë zënë 
pozitë kryesore në mbështetjen e Qeverisë amerikane për zhvillim ekonomik në 
Maqedoni, si dhe në rajonin e Evropës juglindore gjatë dy dhjetëvjeçarëve të fundit” 
deklaroi Zëvendës-Shefi i Misionit, Brian Aggeler.   
 
Në kuadër të konferencës, nxënësit e shkollave të mesme nga Manastiri kanë 
organizuar një panair të vogël të NVM-ve, si dhe një park për patinë me rrota, si nismë 
lokale për sipërmarrësi shoqërore. Gjatë dy ditëve të ardhshme, pjesëmarrësit do të 
diskutojnë mbi çështjet aktuale që kanë rëndësi për NVM-të në Maqedoni dhe do të 
propozojnë zgjidhje për tejkalimin e pengesave, përmirësimin e rezultateve dhe krijimin 
e përparësive konkurrente në mjedisin dinamik afarist.  
 
SHËNIM PËR REDAKTORËT: 
Projekti i USAID-it “Biznesi pa kufij” implementohet nga Qendra për themelimin e bizneseve (BSC) 
nga Manastiri. USAID i ka dhënë $1.3 milionë Qendrës për këtë projekt trevjeçar që punon drejt 
përshpejtimit të zhvillimit ekonomik në pjesën jugore të Maqedonisë përmes mbështetjes së 
ndërmarrjeve të vogla dhe të mesme. Që nga janari 2011, projekti ka ndihmuar 96 sipërmarrës të 
ri për fillimin e biznesit dhe 77 biznese ekzistuese për përmirësimin e rezultateve të punës. Si 
rezultat i kësaj, janë hapur 318 vende të reja pune, pothuajse gjysma e të cilave janë femra. 
Projekti ka trajnuar pothuajse 1,200 pjesëmarrës për aftësi dhe planifikim afarist, marketing dhe 
shitje, mënyrat e rritjes së prodhimeve të reja bujqësore dhe sigurimit të shërbimeve më të mira 
të hotelerisë.  
 
Që nga viti 1993, populli amerikan ka investuar mbi 500 milionë dollarë amerikanë në Maqedoni 
përmes USAID-it. USAID është duke punuar me popullin e Maqedonisë për hapjen e vendeve të 
punës, përforcimin e institucioneve dhe praktikës demokratike, avancimin e edukimit të 
integruar dhe përgatitjen e nxënësve për forcën e punës. Këto nisma e përkrahin tranzicionin e 
Maqedonisë drejt demokracisë stabile dhe prosperuese. USAID siguron ndihmë ekonomike dhe 



 
 

 
 

humanitare për më tepër se 100 shtete. Për më tepër informata, ju lutemi vizitoni: 
http://macedonia.usaid.gov/ ose Facebook profilin tonë në 
http://www.facebook.com/#!/USAIDMacedonia. 


